IL-PITTURA TAL-LUNETTI
TAL-BAZILKA TA’ L-ISLA

Diskors ta’ P. Gwido Schembri O.F.M. f’Jum l-Inawgurazzjoni tal-Pittura
tal-Lunetti tal-Knisja, 16.6.95.

Xi sentejn ilu, wara ppjanar u preparazzjonijiet ghaglin,
inkixfet solennement il-pittura tal-flieli tal-koppla li tirraprezenta
1-glorja ta’ Marija Santissima li bit-twelid taghha tat bidu ghall-
migja tas-Salvatur tal-bniedem. Kienet lejla ta’ ferh meta s-
Sengleani kienu migburin jitpaxxew bil-gmiel 1i bih giet imzejna
I-koppla tal-Bazilika insinji u glorjuza.

Ilum dak il-ferh li nhass ftit snin ilu qed jiggedded fil-qlub
ta’ min ghandu ghal qalbu l-istorja ta’ 1-Isla, 1-ghozza ta’ l-arti
u l-imhabba lejn Marija. Sett ta” erba’ pitturi ohra ged izejnu 1-
lunetti ta’ l-istess koppla. Fihom l-artist Frank Portelli wera’ 1-
kapacita artistika tieghu b’xoghol ta’ studju, ta’ originalita u ta’
raffinatezza li jaghmel unur lilu u lil min gabbdu jidhol ghal din
l-opra difficli ghax titlob snin ta’ xoghol biex ittemm il-progett
kollu. Imma, bl-ghajnuna ta’ Marija Bambina ghandna tama
shiha li l-istess artist Frank Portelli jkollu soddisfazzjon li
jinkuruna s-saqaf kollu tal-Bazilika bil-gmiel tal-kapacita tieghu.

Il-figuri ta’ l-erba’ lunetti huma ta’ nisa maghrufa tat-
Testment il-Qadim 1i jfissrulna b’Certu mod il-persuna u I-
missjoni ta’ Marija fl-opra tas-salvazzjoni qabel it-twelid taghha.
Hemm diversi figuri tal-Madonna fit-Testment il-Qadim. Hawn gew maghzulin erba’ li minnhom
jitkellmu s-Santi Padri u li jinsabu kollha wahda wara l-ohra fil-kitba tad-Duttur Serafiku, San
Bonaventura: Sara, Debora, Guditta u Ester.

Fuq ix-xellug ta’ l-artal maggur (ghal min jinsab. fil-korsija)tidher il-
figura ta’ Sara. Fuq il-lemin hemm Debora 1i ghexet xi seba’ sekli
wara Sara. Faccata taghhom hemm Ester u Guditta rispettivament.

SARA

Storja — Sara kienet il-mara ta’ Abraham (Gen 11, 26 ss.),
il-missier tal-poplu maghzul ta’ Alla tar-Rabta 1-Qadima.
Ghal snin twal kienet ma setghetx ikollha tfal. Fiz-zmien
ta’ l-isterilita taghha, Abraham kellu iben, Ismael, mill-
qaddejja Egizzjana taghha Hagar. Imma Alla gallu li dan
ma kienx iben tal-weghda. Fi xjuhita, Sara kella iben b’mod
mirakuluz, Izakk, il-primogenitu tar-Rabta 1-Qadima. Meta
San Pawl jitkellem dwarha fl-ittra tar-Rumani (Rum 9, 9)
jipprezenta lil Sara bhala omm tal-poplu ta’ Alla tar-Rabta
1-Gdida. L-ittra tal-Lhud (11, 11) tfisser ghaliex, ghax il-fidi
taghha kienet kbira. Sara gabet fid-dinja lil Izakk ghax emmnet
li, ghalkemm ma setghet tiled b’mod naturali, setghet bil-qawwa
ta’ Alla. '

Jidher car li Sara hija figura ta’ Marija ghax hemm xebh kbir bejn

it-tnejn. Hija prefigrazzjoni ta’ Marija. Sara tat id-dawl lill-primogenitu tat-Testment il-Qadim, Marija
lill-primogenitu tat-Testment il-Gdid. L-iben ta’ Sara, Izakk, twicicd b’miraklu, fix-xjuhija ta” ommu,
Gesti bin Marija twieled b*‘miraklu fil-verginita ta’ Marija. Sara saret omm tat-Testment il-Qadim u,
f¢certu sens tal-Gdid, ghax emmnet; hekk wkoll Marija saret omm Gesi u omm il-Knisja ghax
emmnet. Alla talab sagrific¢ju ta’ binha Izakk meta kiber, sagrificCju li ma ntemmx, waqt li s-
sagrific¢ju ta’ Gesh bin Marija gie mitmum fuq is-salib. Minhabba dan l-parallelizmu mtawwal,
intghazlet Sara bhala figura ta’ Marija.

II-Pittura — Il-pittur nizzlu b’mod meraviljuz dan il-parellizmu fuq it-tila. Ix-xbieha ewlenija hija
Sara nfisha gieghda tahdem in-newl fl-gharix ta’ hdejn il-ballut ta’ Mamri fejn kien jghix Abraham
jistenna l-iben tal-weghda. Fit-tarag jidher binha Izakk bil-haruf f dirghajh; dan jalludi ghas-sagrificCju
li Alla talab minnu u mill-genituri tieghu meta tfarfar (Gen. kap. 22). Fuq ix-xellug ta’ Sara tidher
Hagar, is-serva Egizzjana ta’ Sara, ged thalli I-gharix ghax giet imkecCija meta iben Sara infatam
(Gen. 21, 8 ss.). Jidhru wkoll il-piramidi ta’ 1-Egittu, kemm ghax Hagar kienet mill-Egittu kif ukoll
ghax Izakk twieled wara li Sara regghet lura ma’ zewgha mill-Egittu.

DEBORA

Storja — Il-pittura tan-naha 1-ohra ta’ Sara hija dik ta’ Debora. Din
il-mara Alla ghazilha biex tkun profetessa u ‘leader’ tal-poplu
tieghu meta dan kien mahbut mill-ghadu. Kienet tiggudika 1-
poplu b’ghagal u prudenza. Santu Wistin jghid li I-Ispirtu s-
Santu kien jingeda biha biex imexxi l-poplu. L-istorja taghha
tinsab imnizzla fil-ktieb tal-Imhallfin, kap 4 u 5.

Ghal habta tas-seklu 13 QK Gabin, is-sultan ta’ Kanghan
habat ghall-poplu ta’ Alla tar-Rabta 1-Qadima permezz ta’ Sisera,
il-kmandant ta’ l-ezercitu tieghu. Debora, li kienet dak iz-zmien
tahkem fugq il-poplu u li kienet togghod bejn Rama u Betel, sejhet lil
Barak minn Kediscta Neftali biex jichu mieghu ghaxart elef ragel fuq it-Tabor u jissielet ma’
Sisera. Barak accetta bil-patt li hi, Debora, tmur mieghu. Hi qaltlu: “Jien nigi mieghek, imma ma jkollokx
glorja fit-triq li se tagbad, ghaliex b’id ta’ mara se jbigh il-Mulej lil Sisera”. It-tnejn telqu lejn il-muntanja
Tabor, saret it-tagbida, 1-ghadu gie mxejjen u Sisera harab u sab kenn fit-tinda ta’ Gaghel. Din lagghetu,
sqietu u, waqt li kien rieqed, sammret kunjard tat-tined f'naghsu, u qatlitu. Meta wasal Barak, Gaghel
urietu lil Sisera mejjet. Hekk bil-hila ta’ Debora I-poplu ta’ Alla gie mehlus mill-ghadu.

II-Knisja tara f"Debora figura ta” Marija i, kif kiteb il-Papa Leone XIII fl-Enciklika Adiutrice, “Hija
ghenet lill-Insara tal-bidu bil-qdusija ta’ l-ezempju taghha, bl-awtorita tal-kunsill taghha, bil-hlewwa tal-
wens li tat, permezz tat-talb taghha, waqt li wriet ruhha tabilhagq omm il-Knisja...”

Il-Pittura — Il-figura prominenti hija dik ta’ Debora, turi l-kitba ta’ l-innu li hi u Barak kitbu wara
r-rebha. L-ghanja tinsab fil-kap 5 tal-ktieb ta’ I-Imhallfin. Jidhru 1-muntanji ghax fuq il-muntanji ta’
Efrajm kienet togghod Debora. Jidher wkoll Barak imma mhux f’post ta’ importanza, ghax bil-hila
ta’ Debora sehhet ir-rebha. It-tamra talludi ghal fejn kienet toqghod Debora. Il-kmandant ta’ 1-ghadu,
Sisera, jidher mejjet mixhut fit-tarag bil-kunjard tat-tined 1i Gaghel dahhlitlu f’naghsu.

ESTER

Storja — Faccata ta’ Sara tidher is-sultana Ester. L-istorja ta’ Ester tinsab fil-ktieb tat-Testment il-
Qadim imsemmi ghaliha. Il-ktieb ta’ natura midraxika ipingi lil Ester bhala mara mill-isbah u mzejna
b’kull virtl. Is-sultan Assweru ha grazzja maghha, habbha, hadha b’martu u hatarha sultana. Qabel
ma Ester sabet ruhha fil-palazz tar-re Mardokaj zijuha, hu wkoll, Lhudi bhalha, sab grazzja f’ghajnejn
is-sultan ghax kien kixef komplott ippjanat biex jinqatel is-sultan. Il-gratitudni li s-sultan beda juri
lil Mardokaj gajmet 1-ghira ta’ wiehed jismu Haman. Dan fittiex li jeqred lil Mardokaj u lil-Lhud

kollha bli skuza li dawn ma ridux jaghtu gima lis-sultan. Haman iffissa
l-jum tal-gerda li kellha ssehh fl-imperu kollu. Imma permezz ta’
Ester u t-talb taghha, 1-poplu gie mehlus u minflok li nqered hu,
gie maqtul Haman, I-ghadu tal-poplu t’Alla.

I1-Padri u d-Dutturi tal-Knisja jilmhu f’Ester figura ohra
ta’ Marija. San Bonaventura jikteb hekk dwar Marija u Es-
ter: “Il-Vergni qaddisa bil-virtujiet kbar taghha sabet grazzja
hekk kbira quddiem Alla li mhux biss immeritat 1i tikseb il-
kuruna regali fuq rasha mis-Sultan tal-glorja u tigi dikjarata
sultana tas-sema u ta’ l-art, imma wkoll talbet u qalghet,
permezz tal-frott gaddis tal-guf taghha, il-helsien tal-bnedmin,
b’rebha u gerda tal-veru Haman, ix-xitan, I-ghadu ghajjur u
krudil tal-bniedem.”

II-Pittura — L-artist igib b’mod kon¢iz imma komplit l-istorja
kollha ta’ Ester. Il-figura taghha tispira hniena, awtorita, qdusija u
hlewwa. Din il-mara sabiha tinsab fuq it-tron tas-saltna li kisbet mis-
sultan Assweru. Dan jidher ukoll fil-pittura. Haman, 1-ghadu tal-poplu jinsab umiljat mixhut fuq it-
tarag.

GUDITTA
Storja — In-naha 1-ohra ta’ Ester u quddiem Debora naraw lil Guditta. L-istorja taghha tinsab ukoll
imnizzla fi ktieb tat-Testment il-Qaqgim imsemmi ghaliha. Din il-mara baqghet ghaziza fl-istorja tal-
poplu t’Alla. L-istorja taghha bi trac¢i midraxiCi tirrakkonta dwar meta l-imperatur Nebukanessar
baghat is-suldati tieghu taht il-kmand ta’ Holoferni biex jahtfu 1-Palestina. Kienet il-belt ta’ Betulja
li wagfet lill-ghadu. Imma wara l-assedju ahrax il-poplu kien wasal biex icedi. Alla ngeda ghal
darb’ohra biex jehles il-poplu tieghu, b’Guditta l-armla ta’ Manassi. Wara talb u penitenzi, Guditta
resqet lejn il-kamp tal-ghadu, u s-sbuhija u 1-ghaqal taghha ghogbu lis-
suldati tant li haduha quddiem Holoferni. Il-qaddejja taghha dahlet
quddiemha fit-tinda tal-kmandant tifrixilha tapit mill-isbah. Sar
bankett kbir u Holoferni kiel u xorob kemm felah.

Meta kulhadd ghejja u hadu n-nghas, hallew lil Guditta
biss fil-kamp ta’ Holofermi mitluf bin-nghas. Guditta ghamlet
talba lil Alla u b’kuragg liema bhala qatghet ras Holoferni
bix-ximitarra tieghu stess. Harget minn kamartu b’rasu
f’idejha u tatha lill-qaddejja taghha, xehtiha fil-horga tal-
ikel. It-tnejn lebbtu ’1 barra mill-kamp lejn Betulja. Malli
waslu fil-bibien tal-belt gew milqughin mill-poplu u 1-kbarat
u, malli Guditta wriethom ir-ras tal-ghadu, kulhadd ferah u
bierek lil Alla. Is-suldati tal-ghadu harbu u saru festi kbar
f’Betulja. Imbaghad il-qassis il-kbir Gojakim u 1-poplu kollu
resqu lejn Guditta u ghannewlha: Bik titkabbar Gerusalem!
Bik jiftahar Israel! Int il-fohrija tal-poplu taghna!... U l-poplu
kollu wiegeb: “Amen! Amen! (Gud. 15, 9).

San Bonaventura jgabbel lil Marija ma’ Guditta u jikteb
hekk: “Marija hija iktar kbira minn Guditta fis-sbuhija ta’ hajjitha,-
kollha dija, u 1-qdusija tal-kuxjenza taghha bla tebgha, fil-ghagal
prudenti hiereg minn xofftejha. Hija tant ghaziza ghal Alla li giet
maghzula biex issir Ommu. Meta tat lid-dinja lil Gesi, qatghet ras ix-
xitan... u helset lill-bnedmin mill-jasar tieghu. Ghalhekk, denja aktar minn

Dr. Ugo Mifsud Bonnici, President tar-Repubblika
ta’ Malta waqt Zjara li ghamel fil-Bazilika
biex jara l-pittura gdida.

Guditta fuq kull paragun, l-anglu sellmilha
mimlija bil-grazzja u giet imsejha imbierka
fost in-nisa kollha.” Id-Duttur Serafiku
kompla jispjega li Betulja hija 1-figura tal-
Knisja mahbuta mix-xitan u mehlusa minnu
bil-ghajnuna ta’ Marija, li l-istess Knisja
ssejhilha: “Int glorja ta’ Gerusalem! Int ferh
ta’ Israel! Int fohrija tal-poplu taghna!”

Il-Pittura — Hawn ukoll il-pittur fisser 1-
istorja ta’ Guditta bi sbuhija u b’arti kbira.
Ix-xena ggib quddiem ghajnejna 1-lejl 1i fih
Guditta gatghet ras il-ghadu, jidher il-fanal
u t-torci jixeghlu fid-dalma tal-lejl li hu
figura tad-dalma li jgib mieghu d-dnub.

Il-protagonista hi Guditta bir-ras ta’
Holoferni ged taghtiha lill-qaddejja. Jidhru
t-tined tal-kamp tat-tagbida u, fuq ix-xellug
ta’ Guditta, it-tinda ta’ Holoferni.

KONKLUZJONI

Naghlaq bil-kliem li ghidt fil-bidu ta’
dan id-diskors: Il-poplu Senglean u kull min
ghandu ghal qalbu l-arti u ’1 Madonna
ghandu ghax jifrah tabilhaqq meta jara
quddiem ghajnejh din l-opra ta’ l-erba’
lunetti. F’isem kulhadd inrodd hajr lill-
Arcipriet, dawk kollha 1i hadmu biex
tirnexxi din l-opra, u b’mod spe¢jali lis-
Sur Frank Portelli 1i ghal darba ohra tana
bicca xoghol tant sabiha li taghmel gieh lil
ismu u tibga’ 1-ghozza tal-qlub taghna.
Nispicca billi nitlob lil
Marija Bambina

tberikna mis-sema u
taghni b’ghomor twil
lill-artist biex itemm
din l-opra majestuza li
beda. Tkun imfahhra
ghal dejjem Marija
Bambina

Dehra ta’ tnejn mil-
lunetti 1i hemm fis-
saqaf.

